
Священник: Мир всем. 

Чтец: И ду́хови твоему́. 

Диакон: Прему́дрость. 

 

Чтец: Прокимен, глас 6: Спаси́, Го́споди, лю́ди Твоя́ / 

и благослови́ достоян́ие Твое́. 

Лик: Спаси́, Го́споди, лю́ди Твоя.́... 

Чтец: К Тебе́, Го́споди, воззову́, Бо́же мой, да не 

премолчи́ши от Мене́. 

Лик: Спаси́, Го́споди, лю́ди Твоя.́... 

Чтец: Ин прокимен, глас 4: Ди́вен Бо́г во святы́х 

Свои́х, / Бо́г Изра́илев. 

Лик: Ди́вен Бо́г во святы́х Свои́х …. 

Диакон: Прему́дрость. 

 

Чтец: К Гала́том посла́ния свята́го Апо́стола Па́вла 

чте́ние. 

И паки диакон: Во́нмем. 

Чтец: Бра́тие, сказу́ю вам, Благовествова́ние 

благовеще́нное от мене́, я́ко несть по челове́ку. Ни 

бо аз от челове́ка прия́х е́, ниже́ научи́хся, но 

явле́нием Иису́с Христо́вым. Слы́шасте бо мое́ житие́ 

иногда́ в жидо́встве, я́ко попремно́гу гони́х Це́рковь 

Бо́жию и разруша́х ю́, и преспева́х в жидо́встве па́че 

мно́гих све́рстник мои́х в ро́де мое́м, и́злиха 

ревни́тель сый оте́ческих мои́х преда́ний. Егда́ же 

благоволи́ Бог, Избра́вый мя от чре́ва ма́тере моея́ и 

призва́вый благода́тию Свое́ю, яви́ти Сы́на Своего́ во 

мне, да благовеству́ю Его́ во язы́цех, а́бие не 

приложи́хся пло́ти и кро́ви, ни взыдо́х во Иерусали́м 

к пре́дним мене́ апо́столом, но идо́х во Арави́ю, и 

па́ки возврати́хся в Дама́ск. Пото́м же по трие́х ле́тех 

взыдо́х во Иерусали́м согля́дати Петра́, и пребы́х у 

него́ дний пятьна́десять. Ино́го же от апо́стол не 

ви́дех, то́кмо Иа́кова бра́та Госпо́дня.   

 (Зач. 200., Гал.1:11-19) 

 

Ве́рно сло́во и вся́каго прия́тия досто́йно, я́ко 

Христо́с Иису́с прии́де в мир гре́шники спасти́, от 



ни́хже пе́рвый есмь аз. Но сего́ ра́ди поми́лован бых, 

да во мне пе́рвом пока́жет Иису́с Христо́с все 

долготерпе́ние, за о́браз хотя́щих ве́ровати Ему́ в 

жизнь ве́чную. Царю́ же веко́в нетле́нному, 

неви́димому, еди́ному прему́дрому Бо́гу, честь и 

сла́ва во ве́ки веко́в. Ами́нь.   

(Зач. 280Б., 1Тим.1:15-17) 

Brüder, Ich erkläre euch: Das Evangelium, das ich verkündigt 

habe, stammt nicht von Menschen; ich habe es ja nicht von 

einem Menschen übernommen oder gelernt, sondern durch 

die Offenbarung Jesu Christi empfangen. Ihr habt doch 

gehört, wie ich früher als gesetzestreuer Jude gelebt habe, 

und wisst, wie maßlos ich die Kirche Gottes verfolgte und zu 

vernichten suchte. In der Treue zum jüdischen Gesetz 

übertraf ich die meisten Altersgenossen in meinem Volk und 

mit dem größten Eifer setzte ich mich für die 

Überlieferungen meiner Väter ein. Als aber Gott, der mich 

schon im Mutterleib auserwählt und durch seine Gnade 

berufen hat, mir in seiner Güte seinen Sohn offenbarte, 

damit ich ihn unter den Heiden verkündige, da zog ich 

keinen Menschen zu Rate; ich ging auch nicht sogleich nach 

Jerusalem hinauf zu denen, die vor mir Apostel waren, 

sondern zog nach Arabien und kehrte dann wieder nach 

Damaskus zurück. Drei Jahre später ging ich nach Jerusalem 

hinauf, um Kephas kennen zu lernen, und blieb fünfzehn 

Tage bei ihm. Von den anderen Aposteln habe ich keinen 

gesehen, nur Jakobus, den Bruder des Herrn. 

Das Wort ist glaubwürdig und wert, dass man es beherzigt: 

Christus Jesus ist in die Welt gekommen, um die Sünder zu 

retten. Von ihnen bin ich der Erste. Aber ich habe Erbarmen 

gefunden, damit Christus Jesus an mir als Erstem seine 

ganze Langmut beweisen konnte, zum Vorbild für alle, die in 

Zukunft an ihn glauben, um das ewige Leben zu erlangen. 

Dem König der Ewigkeit, dem unvergänglichen, 

unsichtbaren, einzigen Gott, sei Ehre und Herrlichkeit in alle 

Ewigkeit. Amen. 

 

 

 

 



Священник: Мир ти. 

Чтец: И ду́хови твоему́. 
Диакон: Прему́дрость. 
Чтец: Аллилу́иа. Аллилу́иа. Аллилу́иа, глас 6. 

Чтец: Живы́й в по́мощи Вы́шняго, в кро́ве Бо́га 

Небе́снаго водвори́тся. 

Лик: Аллилу́иа. Аллилу́иа. Аллилу́иа. 

Чтец: Рече́т Го́сподеви: Засту́пник мой еси́ и 

Прибе́жище мое́, Бог мой, и упова́ю на Него́. 

Лик: Аллилу́иа. Аллилу́иа. Аллилу́иа. 

Чтец: Помяни́, Го́споди, Дави́да, и всю кро́тость его́. 

Лик: Аллилу́иа. Аллилу́иа. Аллилу́иа. 

 


